
მუხლი 1.მოქმედების სფერო  

წინამდებარე დებულება აწესრიგებს შპს უნივერსიტეტ ალტერბრიჯში (შემდგომში 

,,უნივერსიტეტი’’) ერთ ერთი სტრუქტურული ერთეულის - აბიტურიენტებთან/ 

სტუდენტებთან და კურსდამთავრებულებთან ურთიერთობისა და კარიერული 

მხარდაჭერის სამსახურის ფუნქციებსა და უფლებამოსილებას.  

 

მუხლი 2.  უნივერისტეტის აბიტურიენტებთან, სტუდენტებთან და კურსდამთავრებულებთან 

ურთიერთობის  სამსახური: 

1.უნივერსიტეტში  აბიტურიენტებთან,  სტუდენტებთან და კურსდამთავრებულებთან 

ურთიერთობის სამსახური (შემდგომში - სამსახური) წარმოადგენს სტრუქტურულ ერთეულს, 

რომელმაც ხელი უნდა შეუწყოს უნივერსიტეტის სტუდენტური, საგანმანათლებლო და 

ექსტრაკურიკულური სერვისებისა და რეალურ სამუშაო გარემოში მუშაობის პრაქტიკული 

უნარ-ჩვევების ჩამოყალიბება/სრულყოფას, პოტენციურ დამსაქმებლებთან დაკავშირებას და 

უნივერსიტეტის კურსდამთავრებულთა დასაქმებას;  

2. სამსახური თავის საქმიანობაში ხელმძღვანელობს საქართველოს საკანონმდებლო და 

კანონქვემდებარე ნორმატიული აქტებით, უნივერსიტეტის დებულებით, შინაგანაწესით, 

წინამდებარე დებულებით და უნივერსიტეტის შიდა სამართლებრივი აქტებით.  

 • უნივერსიტეტის კურსდამთავრებულთათვის უწყვეტი პროფესიული განვითარების 

ღონისძიებების შეთავაზება;  

• პოტენციურ დამსაქმებლებთან პარტნიორული ურთიერთობების დამყარება;  

• უნივერსიტეტის პარტნიორი პოტენციური დამსაქმებლების ბაზაზე სტუდენტთა, პრაქტიკის 

გავლის ხელშეწყობა;  

• უნივერსიტეტის სხვადასხვა ღონისძიებებზე პოტენციურ დამსაქმებელთა მოწვევა;  

• უნივერსიტეტის პარტნიორი პოტენციური დამსაქმებლების სხვადასხვა პროექტებში, 

პროგრამებში, სტაჟირებებში და სხვ. უნივერსიტეტის სტუდენტთა ჩართულობის 

ხელშეწყობა;  

• სტუდენტთა კონსულტირება კარიერის მართვისა და დასაქმების ხელშეწყობის 

მიმართულებით;  

• სტუდენტთა ხელშეწყობა,დასაქმებისთვის აუცილებელი უნარ-ჩვევების განვითარებაში;  

• პარტიორ ორგანიზაციებთან მოლაპარაკებების წარმოება არსებული ვაკანსიების ფარგლებში 

სტუდენტთა და კურსდამთავრებულთა დასაქმების შეთავაზების მიზნით; 

 • შრომის ბაზრის მოთხოვნების შესახებ ინფორმაციის მოპოვება, დამუშავება და ყველა 

დაინტერესებული მხარისთვის გაცნობა;  

• უნივერსიტეტის სტუდენტთა კარიერის მართვისა და დასაქმების მიმართულებით 

ინფორმაციის ორგანიზებულად მიწოდება, მათ შორის არსებული ვაკანსიების დამუშავება და 

მიზნობრივი აუდიტორიისთვის პერიოდულად (მაგ. კვირაში ერთხელ) გაზიარება 

ელ.ფოსტაზე/სხვ;  

• სტუდენტთა კარიერის მართვისა და დასაქმების ხელშეწყობის მიმართულებით ისეთი 

აქტივობების განხორციელება, როგორიცაა: რეზიუმეს შედგენა, სტაჟირებების და ვაკანსიების 

მოძიება/მოძიებაში დახმარება; რეზიუმეთა (CV) ბაზის შექმნა, საიდანაც დამსაქმებლებს 

შეეძლებათ მათთვის სასურველი კანდიდატურების შერჩევა; დასაქმებისთვის საჭირო 

დოკუმენტაციის (განაცხადი, სამოტივაციო წერილი და სხვ.) შედგენაში დახმარება და სხვ; 

 • კურსდამთავრებულებთან კონტაქტი და კომუნიკაცია, მონაცემების შეგროვება 

კურსდამთავრებულთა დასაქმების და კარიერის განვითარების შესახებ, დაუსაქმებელ 

კურსდამთვარებულთა ხელისშემშლელი გარემოებების შესწავლა და მათი ხელშეწყობა;  

• დასაქმებულ სტუდენტთა ბაზის შექმნა;  

• სტუდენტთა და კურსდამთავრებულთა დასაქმების სტატისტიკური (მათ შორის სტატისტიკა 

დინამიკაში) ანგარიშების მომზადება, მათ შორის პროფესიით დასაქმების მაჩვენებლების 

შესწავლა, მდგომარეობის შეფასება, ანალიზი;  

• კურსდამთავრებულთა კარიერული წინსვლის ხელშეწყობის მიზნით,მათი 

მოლოდინების/საჭიროებების შესწავლა, კურსდამთავრებულთა ინფორმირება კარიერული 

განვითარების მიმართულებით უნივერსიტეტში დაგეგმილი ღონისძიებების შესახებ;  

• სტუდენტთა და კურსდამთავრებულთა დამსაქმებლების აზრის შესწავლა,მათი 

კმაყოფილებისა და მათთან დასაქმებულთა კვალიფიკაციის შეფასების მიზნით;  

• დასაქმებისთვისთვის აუცილებელი უნარ-ჩვევების განვითარებისთვის, სტუდენტებისთვის 

სხვადასხვა ტრეინინგების ორგანიზება/ორგანიზებაში მონაწილეობა, მათ შორის 

დასაქმებისათვის საჭირო უნარების (რეზიუმეს (CV) შედგენა, სამოტივაციო წერილის დაწერა. 

 

 

 

მუხლი 3. აბიტურიენტთა, სტუდენტთა  და კურსდამთავრებულთა სამსახური 

1. აბიტურიენტთა,სტუდენტთა  და კურსდამთავრებულთა მომსახურების  სამსახური  

(შემდგომში - სამსახური) წარმოადგენს სტრუქტურულ ერთეულს, რომელმაც ხელი უნდა 

შეუწყოს უნივერსიტეტის სტუდენტური,საგანმანათლებლო და ექსტრაკურიკულური 

სერვისებისა და რეალურ სამუშაო გარემოში მუშაობის პრაქტიკული უნარ-ჩვევების 

ჩამოყალიბებას/სრულყოფას,პოტენციურ დამსაქმებლებთან დაკავშირებასა და 

უნივერსიტეტის კურსდამთავრებულთა დასაქმებას; 

2. სამსახური თავის საქმიანობაში ხელმძღვანელობს საქართველოს საკანონმდებლო და 

კანონქვემდებარე ნორმატიული აქტებით,უნივერსიტეტის დებულებით,შინაგანაწესით, 

წინამდებარე დებულებით და უნივერსიტეტის შიდა სამართლებრივი აქტებით. 

 

 

მუხლი 4. სტუდენტური სერვისების სამსახურის ფუნქციები: 

1.სამსახურის ფუნქციების ზოგადი ჩამონათვალი დადგენილია უნივერსიტეტის 

დებულებით. წინამდებარე დებულება ახდენს სამსახურის ფუნქციების დეტალიზიებას.  

2.კარიერის მართვისა და დასაქმების მიმართულებით:  

კარიერის მართვისა და დასაქმების სერვისების იდენტიფიცირება, დაგეგმვა და 

განხორციელება;  

ტესტირებისა და ინტერვიუსთვის მზადება, გასაუბრებაზე ქცევა და თვითპრეზენტაცია;  

განვითარების მიზნით;  

• რეკომენდაციების მომზადება წარმატებული დასაქმების მაგალითების შესახებ და მისი 

საჯაროობის მიზნით,უნივერსიტეტის შესაბამის სამსახურთან თანამშრომლობა;  

• პოტენციურ დამსაქმებლებთან მუდივი კავშირის უზრუნველყოფ;.  

• უნივერსიტეტის სტუდენტებისთვის დამსაქმებლებთან საინფორმაციო შეხვედრების 

ორგანიზება;  

• პოტენციურ დამსაქმებლებთან სტუდენტების შეხვედრების მოწყობა, მათ შორის 

სტუდენტთა კონსულტირების, დასაქმების ხელშემწყობი პირობების და შრომის ბაზრის 

მოთხოვნების გაცნობის მიზნით;  

• პოტენციურ დამსაქმებლებთან უნივერსიტეტის სტუდენტების ვიზიტების ორგანიზება;  

• დარგობრივ დაწესებულებებთან - კურსდამთავრებულთა დამსაქმებლებთან/პოტენციურ 

დამსაქმებლებთან შეხვედრები-კონსულტაციები, მათ შორის სტუდენტთა დასაქმების 

ხელშეწყობისა და კარიერული შესაძლებლობების სერვისის გაუმჯობესებისა და იმ საჭირო 

უნარების იდენტიფიცირებისათვის, რომელიც სამომავლოდ დასჭირდებათ სტუდენტებს 

შრომით ბაზრის მოთხოვნებიდან გამომდინარე;  

• უნივერსიტეტის პარტნიორი დაწესებულებების დახმარებით/მონაწილეობით სხვადასხვა 

ღონისძიებების დაგეგმვა და ჩატარება;  

• კარიერული სერვისებით მოსარგებლეთა მონაცემების ბაზების მართვა;  

• პარტნიორი ორგანიზაციების რეესტრის მართვა; 

 • სამსახურის კომპეტენციის სფეროს შესაბამისად, დაინტერესებულ პირთა აზრის შესწავლა.  

4. სტუდენტთა მხარდაჭერისა და ექსტრაკურიკულური აქტივობების განხორციელების 

მიმართულებით:  

• საგანმანათლებლო და ექსტრაკურიკულურ აქტივობათა კალენდარის შემუშავება და მისი 

საჯაროობა;  

• სტუდენტთა საგანმანათლებლო და ექსტრაკურიკულურ აქტივობაში ჩართულობის 

ხელშეწყობა;  

• სტუდენტთა რეგულარული ინფორმირება უნივერსიტეტში არსებული სტუდენტთა 

ხელშემწყობი აქტივობების შესახებ;  

• სტუდენტების ინიციატივების მხარდაჭერა;  

• სტუდენტთა შემეცნებითი, შემოქმედებითი და სპორტული საქმიანობის ხელშეწყობა: • 

უნივერსიტეტში სხვადასხვა კულტურული და სპორტული ღონისძიებების ორგანიზება და 

ჩატარება, ექსკურსია-ლაშქრობების მოწყობა,სპორტული ღონისძიებების, ინტელექტუალური 

თამაშების, შეჯიბრებების და სხვ. ორგანიზება, სპორტის სხვადასხვა სახეობაში გუნდების 

მომზადება;  

• ხელოვნების და სპორტის სხვადასხვა დარგში სტუდენტური წრეების/ჯგუფების შექმნა და 

შიდა საუნივერსიტეტო და სხვა შეჯიბრებებში მონაწილეობა;  

• კულტურისა და სპორტის სფეროში,უნივერსიტეტის სტუდენტთა ინიციატივების 

მხარდაჭერა;  

• სხვადასხვა სახის კონკურსების ორგანიზება და ჩატარება;  

• უნივერსიტეტში ჯანსაღი ცხოვრების წესის პოპულარიზაცია;  

• სტუდენტთა საჭიროებებისა და კმაყოფილების კვლევა,კომპეტენციის სფეროს 

მიკუთვნებულ საკითხებში.  

მუხლი 5. სამსახურის ხელმძღვანელი და სამსახურის პერსონალი:  

1. აბიტურიენტებთან,სტუდენტებთან და კურსდამთავრებულებთან ურთიერთობის 

სამსახურს ხელმძღვანელობს სამსახურის უფროსი, რომელსაც უნივერსიტეტის შიდა 

სამართლებრივი აქტებით გათვალისწინებული წესის შესაბამისად,სამსახურის უფროსის 

პოზიციაზე ნიშნავს უნივერსიტეტის რექტორი;  

2.სამსახურის უფროსის საკვალიფიკაციო მოთხოვნები განისაზღვრება უნივერსიტეტის 

დებულებით;  

3.სამსახურის უფროსის სამუშაოს აღწერილობას ადგენს უნივერსიტეტის დებულება;  

4. სამსახურის ფარგლებში შეიძლება დასაქმებული იყოს ერთი ან რამდენიმე თანამშრომელი, 

რომელიც უნივერსიტეტის შიდა სამართლებრივი აქტებით გათვალისწინებული წესის 

შესაბამისად ინიშნება,რექტორის ბრძანებით.  

მუხლი 6. დასკვნითი დებულებები: 

1.წინამდებარე დებულების ძალაშია უნივერსიტეტის რექტორის მიერ მისი 

დამტკციებისთანავე;  

2.დებულებაში ცვლილებების ან/და დამატებების შეტანა ხორციელდება უნივერსიტეტის 

რექტორის ბრძანებით;  

3.დებულების მუხლებს წანამძღვრებული აქვს სათაურები ტექსტით სარგებლობის 

გასაადვილებლად, ეს სათაურები არ მიიჩნევა რომელიმე მუხლის განმსაზღვრელად, 

შემცვლელად ან განმმარტებლად;  

4.დებულების რომელიმე მუხლის/დებულების ძალადაკარგულად/ბათილად ცნობა არ 

ვრცელდება დებულების სხვა მუხლებზე/ დებულებებზე;  

5.ყველა საკითხი, რომელიც არ არის გათვალისწინებული წინამდებარე დებულებით, 

რეგულირდება საქართველოში მოქმედი კანონმდებლობით ან/და უნივერსიტეტის შიდა 

სამართლებრივი აქტებით; 

6.წინამდებარე დებულება ძალას კარგავს ახალი დებულების დამტკიცების შემთხვევაში. 

